
Grønari Vágur

Nú eru skeltini 
komin upp sum 
vísa vegin úr 
Saltnesi til Havn­
ar gjøgnum Eyst­
uroyartunnilin

Vilmund Jacobsen

NCC, sum byggir Eysturoyar­
tunnilin, veit í dag at siga, at 
tilsamans 138 metrar vórðu 
boraðir og sprongdir í tunli­
num í síðstu viku.

- Skotið hevur verið 
varliga Hvítanes-megin, tí 
tunnilin gongur gjøgnum 
eina gong í hesum øki, men 
komið er nú framvið gongini. 
Eysturoyar-megin hava verið 
færri lekar, og arbeiðið hevur 
tí gingið skjótari har enn áð­
ur. 

NCC leggur aftrat, at 
arbeiði í Rókini í Saltnesi 
gongur framá. 

- Á myndini hómast 

tunnilsmunnin, har skotið er 
einar 20 metrar inn í fjallið, 
so farast kann undir at 
stoypa portalin til tunnilin. 
Skeltini eru komin upp sum 
vísa vegin til Havnar.

Lagt verður aftrat, at nú 
eru boraðir og sprongdir til­
samans 7.770 metrar av teim­
um 11.250 metrunum, sum 
Eysturoyartunnilin verður 
langur.

Stórar broytingar
Tað er so vist, at tað eru stór­
ar broytingar í Saltnesi í hes­
um tíðum.

Her er stórt øki lagt út í 
sjógvin, og her er rundkoyr­
ing gjørd, sum skal leiða 
ferðsluna til og úr Eystur­
oyartunlinum.

Alt økið um hesar leiðir 
er broytt og tey, sum hava 
verið her, hava eisini sæð, at 
portalurin, haðani tunnilin 
fer at koma út í Saltnesi, 
longu nú sæst í beninum, 
eins og NCC vísir á í sínari 
kunning í dag.

Hetta eru rættiligar broy­
tingartíðir, bæði á eystara og 
vestara armi á Skálafjørði­
num, sum fara at stytta far­
leiðina millum norðurøkið og 
miðstaðarøkið munandi.

11 bústaðir í gerð
Jóhannus Danielsen, borgar­
stjóri í Nes kommunu, sigur, 
at sjálvandi síggja tey í 
kommununi tær avbjóð­
ingar, sum liggja í hesum, 
og í so máta eru tey eisini á 
ymiskan hátt farin at fyri­
reika seg til avbjóðingina.

- Vit hava selt nógv grund­
stykki seinnu árini, og her er 
nógv bygt. Í løtuni standa 
11 bústaðir í gerð kring um í 
kommununi, men framvegis 
eru nógv seld grundstykki 
enn óbygd.

- Ein uppgerð, sum vit 
hava gjørt, vísir, at í løtuni 
eru eisini 52 grundstykki 
seld, sum ikki eru bygd, harav 
tey flestu vónandi verða 
bygd í næstum. 

Í teimum seldu, men enn 
óbygdu grundstykkjunum 
kring um í kommununi, er 
sjálvsagt ein potentiellur 
vøkstur, sum fer at síggjast 
aftur í fólkatalinum tey 
næstu árini, tó at Nes 
kommuna nú setir met í 
fólkatali hvønn dag.

Rudding: Herfyri vóru 
arbeiðsfólk hjá Hvalbiar 
kommunu á sandinum í Hvalba 
og ruddaðu burtur stórt grót. 
Seinastu árini eru komnir stórir 
steinar og betongstykkir undan 
kavi framvið sandbakkunum.

Vilja eggja  
íverksetum 
til ný­
hugsan

Vilmund Jacobsen

Sum nakað nýtt fara 
Hugskotið og Visit 
Tórshavn at skipa fyri 
einum ferðavinnu- og 
íverksetaratiltaki undir 
heitinum ”Nýskapan 
í ferðavinnuni”. 
- Talan er um eitt sonevnt 
”start up accelerator” 
tiltak fyri íverksetarar 
og nýggjar ella smærri 
fyritøkur í ferðavinnuni. 
Á heimasíðuni hjá Tórs
havnar kommunu verður 
sagt, at endamálið við 
tiltakinum er at eggja íverk
setum til nýhugsan á ferða
vinnuøkinum, at stuðla 
nýggjum fyritøkum, ið ar
beiða við ferðavinnu - og at 
spjaða ferðavinnuna, bæði 
landafrøðiliga og yvir árið.
Sóley Heradóttir Hamm
er, sum er umsitari á 
Hugskotinum, vísir á, at 
ferðavinnan er vorðin ein 
týðandi vinnugrein við 
fleiri inntøkumøguleikum.
- Tí ynskja vit at stuðla 
undir, soleiðis at fleiri og 
fjølbroyttari ferðavinnutil
boð verða ment, har góðska 
og tænastustøði er í hásæti.
Hon vísir á, at tiltakið - 
Nýskapan í ferðavinnuni 
- er ætlað sum ein 
verkstova við ráðgevum 
knýttum at verkætlanini. 
Tiltakið verður í tíðar
skeiðnum 14. januar 
til 22. februar. 
- Øll, sum hava eina 
verkætlan ella fyritøku 
innan ferðavinnu, eru 
vælkomin at søkja 
um eitt pláss, leggur 
umsitarin aftrat.
Lagt verður aftrat, at tær 
verkætlanir, sum verða 
útvaldar til tiltakið, fáa 
ókeypis innivist í Hug
skotinum í seks vikur um
framt hjálp og vegleiðing 
frá vinnulívsfólkum, lykla
persónum í ferðavinnuni, 
ráðgevum í Hugskotinum 
og Visit Tórshavn. 
Tiltakið verður skipað sum 
verkstova, har luttakarar 
koma at arbeiða við egnum 
verkætlanum, umframt at 
fyrilestrar verða á skránni. 
Tiltakið endar við, at 
verkætlanirnar verða 
lagdar fram fyri møgu
ligum íleggjarum og 
samstarvsfeløgum.
Sóley Heradóttir Hammer 
sigur, at áhugaði kunnu 
venda sær til Hugskotið 
fyri at fáa útflýggjað 
eitt umsóknarskjal. 
- Umsóknarfreistin 
er 1. desember, og tað 
er avmarkað pláss, 
verður lagt aftrat.

Kunoyar kommuna 
hevur nú fingið nýggja 
heimasíðu, og fyrr í ár 
fekk kommunan eisini 
nýtt búmerki sum 
sæst ovast á myndini 
vinstrumegin.

Vilmund Jacobsen

Í løtuni er arbeiði í gongd við 
at skifta gøtulyktir yviri á 
Bakka til Led.

- Vit hava ein greiðan 
málsetning um at arbeiða 
fram á grøna leið. Ein partur 
av hesum fevnir um at 
minka um orkunýtsluna 
hjá kommununi, og tað 
hevur eisini eydnast at gera 
stórar sparingar í el-nýtsluni 
seinastu árini.

Dennis Holm, borgarstjóri 
í Vágs kommunu, sigur, at 
ein liður í hesum arbeiði er 
at skifta vanligu gøtuljósini 
út við nýggj og orkusparandi 
Led-ljós.

- Hetta arbeiði hevur 
verið í gongd í eini tvey ár og 
verða alsamt fleiri gøtuljós 
skift til Led.

Borgarstjórin heldur, 
at øll eiga at gera sítt til, at 
Føroyar gerast grønari, og at 
umhvørvisvinarligar loynsir 
verða valdar.

- Vit hava eisini sum heild 
fokus á at hava ein grønan 
profil.

Dennis Holm vísir á, at 
umframt at skifta gøtuljós, 
er eisini fokus á at skifta ljós 
í kommunalum bygningum 
til orkusparandi Led-ljós.

- Hetta verður eitt nú 
gjørt í VB-húsinum í hesum 
døgum, leggur hann aftrat.

Vágs kommuna hevur seinastu 
árini arbeitt miðvíst við at dagføra 
gøtuljós og at skifta frá vanligu 
ljósunum til orkusparandi Led-ljósGongur við 

rúkandi ferð


